
Dat is Tied	
Dat is Tied, na d‘ School to gahn, nu kom’n wi.
Dat is Tied, na d‘ School to gahn, nu kom’n wi.
Dat is Tied, na d‘ School to gahn,.
Dat is Tied, na d‘ School to gahn, 
Dat is Tied, na d‘ School to gahn, nu kom’n wi.
Melodie: Hab ’ne Tante aus Marokko


Moin		
„Moin“ seggt wi, „moin“ seggt ji,
„Moin“ hörst hier un daar.
Wullt dat lehr‘n? Denn maak man mit,
Denn Plattdüütsk krieg‘n wi klaar, ja!
Melodie: Jingle Bells



Dat is de Weg   
Dat is de Weg, wi kom‘n tosamen, 
kom‘n tosamen, kom‘n tosamen.
Dat is de Weg, kom‘n tosamen,
bi Plattdüütsk in de School.
Melodie: Here we go round the Mulberry Bush






Moin! Moin!
Bi uns, daar seggt man an d‘ Mörgen „Moin“.
Bi uns, daar seggt man an d‘ Middag „Moin“.
Bi uns, daar seggt man an d‘ Avend „Moin“.
Bi uns, daar seggt man de hele Dag „Moin“. 
Melodie: Herzlich Willkommen, ihr lieben Leute (Volker Rosin)

Rood un geel, blau un gröön, blau un gröön.
Rood un geel, blau un gröön, blau un gröön. (

Bruun un swart un witt un gries.
Rood un geel, blau un gröön, blau un gröön.

Melodie: Head and Shoulders, Knees …

Begröten

1. Moin, wo old büst du?
Emma:	Moin!
Hein :	Wo heetst du?
Emma:	Ik heet Emma.
 	Un wo heetst du?
Hein:     	Ik bün Hein.
    	Wo old büst du ?
Emma:	Ik bün negen Jahr old.
    	Un du?
Hein:		Ik bün ok negen Jahr old.

2. Moin, wat is mit di?
Frau Müller:	Moin, alltosamen!
	Wo geiht di dat, Emma?
Emma:	Mi geiht dat good.
Froo Müller:	Wo geiht di dat, Hein?
Hein:	Mi geiht dat nich so good.
Froo Müller:	Wat is denn mit di?
Hein:	●  Ik hebb Lievpien.
	●  Mien Mama is krank.
	●  Mi deit de Kopp sehr.
	●  Ik hebb mi an ‘t Kneei stött.

3. Lehr de Klören un de Tahlen utwennig!
Emma: 	Welke Tahl is dat?  	 2        3        4         5          1        7         6  
Hein:   	Dat is ...

4. Maal de Kastjes an!
Hein: 	Welke Klöör is dat?
Emma: 	Dat is ...
                    

5. De Tahlen bit 21 lesen!

Sketch 1

De Sopp                              

Mama: 	Moin, Sabrina.
Sabrina: 	Moin, moin. (Jolene grüßt auch, aber nur Sabrina setzt sich.)
Mama: 	Oh, du hest ja en Fründin mitbrocht! Wo heetst du denn?
Jolene: 	Jolene.
Mama: 	Gah sitten. Dat gifft Sopp. (Jolene setzt sich.)

Vadder:  	Smeckt good. (schlürfend)
Sabrina:	Smeckt good. (schlürfend)
Sebastian: 	Smeckt good. (schlürfend)

Mama: 	Jolene, waarum ettst du denn nich?
Jolene: 	Ik kann neet.

Mama: 	Hest du kien Smacht?
Jolene: 	Ja, woll.

Mama: 	Is di neet good? 
Jolene:	Doch, doch.

Mama: 	Magst du kien Sopp?
Jolene:	Doch, woll geern.

Mama: 	Waarum ettst du dien Sopp denn neet?
Jolene:	Ik … ik … ik … – ik hebb kien Lepel.



Sketch 2
He kann neet

Hein steiht up de Schoolhoff. He kickt to, wat de annern all maken.
Sebastian draggt twee sware Emmers.
Sebastian: 	Moin, Hein.     
Hein:  	Moin, Sebastian.
Sebastian: 	Du, Hein, kannst du mi maal even helpen?
Hein:    	Nee, kann ik neet. 
Sebastian schüddkoppt un geiht wieder.

Sabrina feegt mit en Bessen.
Sabrina:	Moin, Hein.        
Hein: 	Moin, Sabrina.
Sabrina: 	Du, Hein, kannst du mi maal even helpen?
Hein:    	Nee, kann ik neet.
Sabrina schüddkoppt un feegt wieder.

Doreen schufft en Kaar.
Doreen: 	Moin, Hein.
Hein: 	Moin, Doreen.
Doreen: 	Du, Hein, kannst du mi maal even helpen?
Hein: 	Nee, kann ik neet.
Doreen schüddkoppt un schufft wieder.

Jolene draggt en Ledder.
Jolene:	Moin, Hein.
Hein:  	Moin, Jolene.
Jolene:  	Du, Hein, kannst du mi maal even helpen ?
Hein:   	Nee, kann ik neet.
Jolene schüddkoppt un geiht wieder.

De hele Kinner komen un boen sük vör hum up un fragen:
All: 	Waarum kannst du uns neet helpen?
Hein:  	Sehn ji doch. Kann ik neet. Ik hebb beid Hannen in de Taske!

